Өңірдегі өзекті мәселелер
2020 жылғы 14 қаңтар                                                             Алматы облысы
Парламент депутаттарының еліміздің өңірлеріне шығу аясында Мәжіліс депутаты С. Абдрахманов Алматы облысына барып, тұрғындармен кездесті.

Депутат Еңбекшіқазақ ауданы әлеуметтік-мәдени объектілерінде (орталық көпбейінді ауруханада, Мәдениет үйінде, кітапханада, дене шынықтыру-сауықтыру кешенінде) болды. Еңбекшіқазақ ауданы әкімдігінде депутат еңбек ардагерлерімен, әкімдік қызметшілерімен, білім, денсаулық сақтау, мәдениет салалары қызметкерлерімен кездесті. Жиында Елбасының тапсырмаларын, Мемлекет басшысының Жолдауын іске асыру және елімізде атқарылып жатқан іс-шаралардың заңнамалық қамтамасыз етілуі мәселелері талқыланды. Аудан тұрғындарының сұрақтарына жауап бере отырып, С.Абдрахманов халықтың өмір сапасын жақсарту бойынша мемлекет жүзеге асырып жатқан шараларға тоқталып өтті. Атап айтқанда, мәдениет саласы қызметкерлерінің жалақысының артуы, көпбалалы отбасыларға арналған мемлекеттік жәрдемақыларды, атаулы әлеуметтік көмекті тағайындаудың жаңа форматының, міндетті медициналық сақтандырудың жаңа жүйесінің ендірілуі жөніндегі мәселелер қозғалды. 
Талғар ауданының шығармашылық қызметкерлерімен, журналистермен, этномәдени бірлестіктер өкілдерімен, сондай-ақ шағын және орта бизнес, «ZЕТА» ЖШС жұмысшыларымен кездесулерде өңірдегі кәсіпкерлікті ілгері дамыту, жедел жәрдем қызметінің медициналық көмек көрсетуі, жекеменшік болғандықтан ауылшаруашылық жерлерде жайылымдар мен мал жаю проблемалары,  сот-медициналық сараптама қызметінің демалыс күндері жұмыс істемеуі жөнінде әңгіме болды. 
Кездесулер барысында «Халық денсаулығы және денсаулық сақтау жүйесі туралы» Кодекске өзгерістер енгізілуіне байланысты, яғни вакцина және егу, адам ағзаларының трансплантациясы, кәмелетке толмағандардың медициналық көмекке қолжетімділігі құқығын беру туралы мәселелер қозғалды. 
Қарасай ауданы әкімдігінде өткен активпен, жұртшылықпен, еңбек ұжымдарымен кездесулерде жергілікті өзін-өзі басқару бюджетін қалыптастыру және іске асыру, «Педагог мәртебесі туралы» Заңда көзделген білім беру сапасындағы жаңашылдықтар, сонымен бірге тарихи-мәдени мұра объектілерін сақтау және  пайдалану, туризмді дамыту туралы айтылды. 
Қарасай ауданы Қаскелең орталық аудандық ауруханасының, Абай атындағы орта мектептің, Елбасы-Қазақстан Республикасы Тұңғыш Президенті Н.Ә.Назарбаевтың «Атамекен» тарихи-мәдени кешені тыныс-тіршілігімен танысып, жүздесу кезінде Қазақстан қоғамы дамуының негізі болып табылатын білім мен медициналық көмек сапасының,  рухани жаңғырудың, өлкенің тарихы мен көрнекі жерлерінің маңыздылығын атап өтті. Кездесулер соңында депутат сұрақтарға жауап берді.
